Gwasanaeth i Gadarnhau Wardeniaid ac Aelodau’r Cyngor Plwyf Eglwysig


YR EGLWYS YNG NGHYMRU

1 Cyflwyniad

Fy mrodyr a’m chwiorydd, cawsom ein galw fel teulu Cristnogol yn yr esgobaeth a’r plwyf i ddathlu gras Crist, cymdeithas yr Ysbryd, a chariad Duw ein Tad.

Yn y teulu hwn edrychwn ar ddiaconiaid, offeiriaid a’r Esgob fel dysgawdwyr, arweinyddion a bugeiliaid. Cyfnerthir y weinidogaeth hon ym mhob plwyf gan wardeniaid ac aelodau’r Cyngor Plwyf Eglwysig, a chan eraill sy’n pregethu, yn dysgu, ac sydd trwy eu hesiampl dda yn datgelu gogoniant Crist yn y byd. Daw’r rhai a gafodd eu hethol neu eu henwebu i wasanaethu fel wardeniaid neu fel aelodau o’r Cyngor Plwyf Eglwysig o’ch blaen chwi, eu brodyr a’u    chwiorydd yng Nghrist, i gadarnhau’r datganiadau a wnaethant. Tystiwn i’w haddewidion a gweddïwn ar iddynt gael eu galluogi a’u hannog ym mhob peth a ymddiriedwyd iddynt.

Gweddi ddistaw


Arglwydd Dduw,


ffynhonnell pob daioni a goleuni,


anfonaist dy unig Fab, Gair y bywyd,


i ddatgelu dirgelwch dy gariad i’r byd.


Bendithia ein brodyr a’n chwiorydd


a ddaw i gysegru eu hunain i’th wasanaeth.


Caniatâ iddynt fyfyrio ar dy air,


bod yn ymroddgar mewn gwasanaeth 


ac yn ddoeth eu cyngor,


gan gyhoeddi’r Newyddion Da


mewn gair a gweithred;


trwy Grist ein Harglwydd. Amen.
2 Y Gair

Un o’r darlleniadau canlynol:

Exodus 3. 1-6


Galw Moses

Josua 1. 1-9



Comisiwn Josua

Eseia 6. 1-8



Galw Eseia

Mathew 5. 1-6


Y Gwynfydau

Marc 8. 27-38


‘Ti yw’r Crist’

Ioan 15. 1-17



Y Wir Winwydden

Actau 1. 1-8



‘Byddwch yn derbyn nerth’

Rhufeiniaid 12. 1-12


Aberth byw

1 Corinthiaid 12. 4-13

Amrywiaeth doniau

Effesiaid 4. 7-16


Un Arglwydd, un ffydd, un bedydd

1 Timotheus 6. 11-16

Ymdrecha ymdrech lew

2 Timotheus 3. 10 - 4.5

‘Bydd yn barod bob amser’

3 Datganiadau

WARDENIAID

E (ac E), cawsoch eich penodi i wasanaethu fel wardeniaid (is-warden) yn y Plwyf hwn.

Swyddogion yr Esgob yw wardeniaid ac maent yn rhannu yn ei gyfrifoldeb ef tuag at braidd Crist. A wnewch chi ymdrechu i gyflawni eich swydd, [gyda  chymorth yr wardeniaid,] gan arwain ac annog eich cyd-Gristnogion ym mywyd yr Eglwys?

Wardeniaid:
Gwnaf.
Gwahoddaf chwi yn awr i ailadrodd y datganiadau a wnaethoch i’r Esgob.

Wardeniaid:  
Rwyf yn datgan fel aelod o’r Eglwys yng Nghymru



bod hawl gennyf i wasanaethu fel swyddog eglwys



ac y ceisiaf gyflawni fy nyletswyddau



gyda chymorth ac ymddiriedaeth Duw.



Ymdrechaf i weithio er lles teyrnas Dduw



drwy fyw fy mywyd ag ymroddiad



mewn addoliad a thystiolaeth,



er gogoniant i’w enw sanctaidd.

Gall y gweinidog drosglwyddo’r ffyn i’r wardeniaid.

Arglwydd Dduw,

ymddiriedaist yn dy wasanaethyddion E (ac E)
i wasanaethu fel wardeniaid yn y plwyf hwn.

Wrth gynnal bywyd y teulu Cristnogol

bydded iddynt ddirnad dy bwrpas cariadus,

drwy ofalu am dy blant

a rhannu yn ein llawenydd a’n gofidiau;

trwy ein Harglwydd Iesu Grist. Amen.
Aelodau o’r cyngor plwyf eglwysig

Fel y rhai a etholwyd i wasanaethu fel aelodau o’r Cyngor Plwyf Eglwysig, yr ydych yn dod â chyfoeth ac amrywiaeth profiad oes i wasanaeth y plwyf hwn. Gweddïwn y bydd i chwi ganfod yr amser a’r cyfle i gyfrannu’n eang at waith a thystiolaeth teyrnas Dduw, a gwahoddwn chwi i gadarnhau eich ymroddiad a’ch penderfyniad yn y weinidogaeth hon.

A wnewch chi, drwy eich ymroddiad yn y Cyngor Plwyf Eglwysig, ymdrechu i gynnal bywyd yr Eglwys yn y plwyf hwn?

Aelodau:  
Gwnawn.
A fyddwch yn ystyrlon o’r cyfrifoldebau a osodir ar y Cyngor Plwyf Eglwysig dros holl waith y plwyf, ac a wnewch chi geisio annog eich teulu, eich      cyfeillion a’ch cymdogion yn y bywyd Cristnogol?

Aelodau:  
Gwnawn.
Rydym yn datgan fel aelodau o’r Eglwys yn y plwyf hwn

bod hawl gennym i wasanaethu

fel aelodau o’r Cyngor Plwyf Eglwysig,

ac y byddwn yn ymdrechu i gyflawni ein dyletswyddau

â ffydd a gofal

yn enw Iesu Grist ein Harglwydd.
Gellir cyflwyno cerdyn gweddi neu symbol arall i bob aelod.

Y GYNULLEIDFA

Cyfarcha’r gweinidog y gynulleidfa.

Fel tystion i’r datganiadau a wnaethpwyd gan ein wardeniaid a’r aelodau o’r Cyngor Plwyf Eglwysig, gwahoddaf chwi yn awr i weddïo drostynt ac i’w cefnogi a’u hannog yn eu gwasanaeth. Fel teulu Duw yn y plwyf hwn, fe’n  gelwir i gario beichiau ein gilydd ac i rannu ein llawenydd fel y bo i ni gyflawni cyfraith Crist. Gweddïwn y bydd i ni, gyda chymorth Duw, orchfygu’r holl   demtasiwn tuag at ymraniad, er mwyn i eraill adnabod yr Arglwydd sy’n fyw ynom.

4 Y Gweddïau

Y Gweinidog:

Hollalluog Dduw ein Tad,

diolchwn i ti am ein cymdeithas yn nheulu’r ffydd

ynghyd â phawb a fedyddiwyd yn dy enw.

Cadw ni’n ffyddlon i’n bedydd,

a gwna ni felly yn barod ar gyfer y dydd hwnnw

pryd y perffeithir y greadigaeth gyfan yn dy Fab, 

ein Gwaredwr Iesu Grist. Amen.
Warden:

O Dduw ein Tad,

gweddïwn dros E ein Hesgob

a phawb sy’n bugeilio praidd Crist yn y plwyf hwn.

Dyro i ni ddoethineb a dirnadaeth

i rannu yng ngwaith dy weinidogaeth,

i groesawu dy bobl,

i wrando ac i ofalu,

i gryfhau ac i alluogi,

fel y bo i’th deyrnas dyfu yma,

trwy ein Harglwydd Iesu Grist. Amen.
Aelod o’r Cyngor Plwyf Eglwysig:

Arglwydd Iesu Grist,

galluoga ni i fyw yn driw i’r datganiadau a wnaethom:

i ymrwymo ein hunain i addoliad a gweddi,

i fod yn ffyddlon yng nghariad dy enw,

ac i ddisgwyl am y dydd

 pan lenwir y ddaear â gwybodaeth o’th gariad. Amen.
Gellir ychwanegu gweddïau eraill (Gweler Nodyn 5).

Oni ddefnyddir Gweddi’r Arglwydd rhywle arall yn y gwasanaeth fe’i dywedir yma.

Gweddïwn yn hyderus 


Fel y dysgodd ein Hiachawdwr ni,

ar y Tad:




gweddïwn yn hyderus:

Ein Tad yn y nefoedd,


Ein Tad,

sancteiddier dy enw,


yr hwn wyt yn nefoedd,

deled dy deyrnas,



sancteiddier dy enw,


gwneler dy ewyllys,


deled dy deyrnas,

ar y ddaear fel yn y nef.


gwneler dy ewyllys;

Dyro i ni heddiw



megis yn y nef,

ein bara beunyddiol;


felly ar y ddaear hefyd.

a maddau i ni ein troseddau,

Dyro i ni heddiw

fel yr yˆm ni wedi maddau 

ein bara beunyddiol

i’r rhai a droseddodd


a maddau i ni ein dyledion,

yn ein herbyn;



fel y maddeuwn ninnau

a phaid â’n dwyn i brawf,


i’n dyledwyr.

ond gwared ni rhag


Ac nac arwain ni i brofedigaeth;

yr Un drwg.




eithr gwared ni rhag drwg.

Oherwydd eiddot ti yw’r 


Canys eiddot ti yw’r deyrnas,

deyrnas a’r gallu



a’r gallu, a’r gogoniant,

a’r gogoniant am byth. Amen.

yn oes oesoedd. Amen.

Arglwydd Iesu Grist, Mab y Duw byw,

dysg ni i gerdded yn dy ffyrdd ag ymddiriedaeth gynyddol

i dderbyn dy wirionedd yn fwy ffyddlon,

ac i rannu dy fywyd yn fwy cariadus.

Tywys ni yn ein bywyd yn yr Eglwys

trwy nerth yr Ysbryd Glân,

inni ddyfod fel un teulu

i deyrnas y Tad,

i fyw a theyrnasu gyda thi yn dragywydd. Amen.
Yr Arglwydd fyddo gyda chwi.

A chyda thithau.

Bydded i Dduw gras a’ch galwodd i’w ogoniant tragwyddol yng Nghrist

eich adfer, eich sefydlu a’ch cryfhau yn y Ffydd,

a bendith Duw Hollalluog, y Tad, y Mab a’r Ysbryd Glân,

a fo yn eich plith ac a drigo gyda chwi yn wastad. Amen
Nodiadau

1
Dylid cynnal y gwasanaeth ar amser addas ar ôl Ymweliad yr Esgob neu’r Archddiacon. Y mae’n bwysig fod pob un sy’n cynnal swydd yn mynychu a dylid hysbysu achlysur y gwasanaeth yn y cyfarfod(ydd)  plwyf blynyddol.

2
Fel arfer, dylid defnyddio’r gwasanaeth fel rhan o weithred o addoliad cyhoeddus a dylid defnyddio’r darlleniadau o’r Ysgrythur a benodir ar gyfer y gwasanaeth hwnnw gan hepgor wedyn Weinidogaeth y Gair (adran 2) o’r ffurf hon. Os yw’n briodol gwneud hynny, gellir cymryd lle un neu fwy o’r darlleniadau a ddarparwyd yn y ffurf hon.

3
Yn y Cymun Bendigaid, bydd y gwasanaeth yn cymryd lle Gweddïau’r Eglwys. Gellir defnyddio’r weddi gynulleidfaoedd olaf a’r fendith yn union cyn diwedd y Cymun Bendigaid.

4
Yn y Foreol a’r Hwyrol Weddi, bydd y gwasanaeth yn cymryd lle y Gweddïau a’r Ymbiliau sy’n dilyn y Credo ac fe ellir dweud colect y dydd adeg y gweddïau ychwanegol.

5
Y mae’r Gweddïau o Ymgysegriad a’r Gweddïau Terfynol (8-32,    tudalennau 55-60) o’r Ffurf Arall ar Gyfer y Foreol a’r Hwyrol Weddi yn arbennig o addas ar gyfer eu defnyddio adeg y Gweddïau (adran 4).

6
Fel arfer dylai’r Wardeniaid ddweud eu hymateb a’u datganiad gyda’i gilydd.

